%28 XUNTA DE GALICIA
:t: CONSELLERIA DE CULTURA E DEPORTE

Direccion Xeral para o Deporte

LEXISLACION DEPORTIVA DE GALICIA

Orde do 28 xullo de 1995 pola que se desenvolve o Decreto
228/1994, do 14 de xullo, regulador das federaciéns
deportivas galegas.

DOG 151: martes, 8 de agosto de 1995

De acordo co Decreto 228/1994, do 14 de xullo, que regula a actividade das federacions
deportivas galegas, €& necesario desenvolve-la normativa para a slUa execucion e
aplicacion, sen prexuizo da competencia normal das propias federacidons para establecer,
dentro do marco legal, os seus propios regulamentos e en virtude das facultades que me
outorga a disposicion final primeira do referido decreto, ordeno:

Capitulo 1 Constituciéon das federaciéons deportivas galegas
Seccidn 1 Creacion e constitucion

Artigol1°

A constitucién dunha nova federacién deportiva galega producirase:
a) Pola sUa creacidon «ex novo».

b) Por segregaciéon doutra federacion.

¢) Por fusiéon de dudas ou varias preexistentes.

Artigo 2°

2.1.-A creacibn e constitucion dunha federacibn deportiva galega requirira o
cumprimento das seguintes condicions:

a) Existencia dunha modalidade deportiva oficialmente recofiecida pola Secretaria Xeral
para o Deporte, logo de informe da Escola Galega do Deporte.

b) Xustificacion da inexistencia dunha federacion deportiva galega correspondente a
modalidade deportiva de que se trate, ou da necesidade de segregarse dunha federacion
Xa existente.

¢) Outorgamento ante notario da acta fundacional subscrita como minimo por 15 clubes
deportivos da mesma, dos cales a actividade e domicilio radiquen polo menos en 3
provincias da Comunidade Auténoma galega.

d) Documentacioén acreditativa de que se conta co apoio de mais do 50% dos clubes desa
modalidade inscritos no Rexistro de Clubes, Federacions e Entidades Deportivas de
Galicia.

e) Proxecto de estatutos, axustados a normativa autonémica vixente, que consideren a

posibilidade de integra-las persoas enumeradas no artigo 1 do Decreto 228/1994, do 14
de xullo, regulador das federacions deportivas galegas.

f) Resolucion da Secretaria Xeral para o Deporte na que se autoriza a constitucion e
inscricién da federacidn e se aproben os seus estatutos.

g) Inscriciéon no Rexistro de Clubes, Federacions e Entidades Deportivas da Secretaria
Xeral para o Deporte.

2.2.-No suposto de incorporacion dunha nova especialidade deportiva serd necesario
ademais do acordo favorable da asemblea xeral da federaciéon deportiva galega
orixinaria, a sUa ratificacion pola Secretaria Xeral para o Deporte.

2.3.-Cando non se cumpran os requisitos do artigo 2.1° da presente orde, poderanse
constituir asociacions de clubes de ambito autondmico co obxecto de desenvolver
actividades deportivas naquelas modalidades ou especialidades non previstas polas
federacions deportivas galegas.

Artigo 3°

Para a autorizacion ou denegacion da constitucion dunha federacién deportiva galega
teranse en conta os seguintes criterios:

a) O interese deportivo autonémico, nacional ou internacional da modalidade.

b) A implantacion real da modalidade deportiva no territorio da Comunidade Autdbnoma
galega, asi como a sua extension.

c) Existencia dunha federacion nacional ou internacional da modalidade en cuestion,
recofiecida ou non polo Comité Olimpico Internacional (COl).

Artigo 4°
4.1.-As federacions deportivas galegas, unha vez recofiecidas oficialmente pola
Secretaria Xeral para o Deporte, ostentaran a representacion galega dese deporte.

Os clubes deportivos federados quedaran obrigados a facilitar & federaciéon respectiva a
asistencia dos seus deportistas as convocatorias que tefian lugar para a preparacion e
participacién nas competicidns oficiais programadas das selecciéns galegas.

4.2.-As federacidns non poderan solicitar, comprometer ou organizar actividades ou
competicidns oficiais de caracter nacional ou internacional sen a previa consulta &
Secretaria Xeral para o Deporte.

Artigo 5°

5.1.-No caso de que desaparecesen as condicions que deron lugar 6 recofiecemento
dunha federacion deportiva galega, ou a Secretaria Xeral para o Deporte considere que
se incumpren os obxectivos para os que foi creada, instruirase un procedemento no que
serd oida a federacion afectada, dirixido a revogaciéon do seu recofiecemento.

A Secretaria Xeral para o Deporte resolverd& motivadamente sobre tal revogacion.
5.2.-A revogacion levara aparellada a desinscricién da federacién no Rexistro de Clubes,
Federacions e Entidades Deportivas de Galicia.

5.3.-Contra as resolucidons da Secretaria Xeral para o Deporte sobre o recofiecemento,
inscricién e revogacion das federacions deportivas galegas, poderase interpofier recurso
ordinario ante o conselleiro da Presidencia e Administracion Puablica.

Artigo 6°

As federacions deportivas galegas extinguense polas seguintes causas:



Federacions Deportivas Galegas

a) Polas previstas non seus propios estatutos.
b) Pola revogacion do seu recofiecemento.

¢) Por resolucion xudicial.

d) Por integracion noutras federacions.

e) Polas demais causas previstas no ordenamento xuridico xeral.

Capitulo Il Estatutos

Artigo 7°

Os estatutos das federacions deportivas galegas deberan regular, polo menos, os
seguintes aspectos:

a) Denominacion da federacion.
b) O domicilio, que debera fixarse dentro do territorio de Galicia.

¢) Modalidade ou, se é o0 caso, especialidades deportivas de promocién e
desenvolvemento especifico que atenden, asi como a sUa representacion na asemblea
xeral.

d) Requisitos para ser membro da federacidén. Dereitos e deberes deles.
e) Estructura territorial.

f) Organos de representacion, goberno e administracion: composicion, sistema de
eleccion, funcionamento, competencias e responsabilidade dos seus membros.

g) Causas de cesamento dos titulares dos o6rganos federativos de goberno e
representacion entre os que se incluira a mocién de censura 6 presidente. A mociéon de
censura sera constructiva.

h) Réxime de funcionamento en xeral e, en particular, a adopcién de acordos dos seus
o6rganos colexiados e a sUa impugnacion, que deberd de axustarse 6s principios
democréticos.

i) Réxime econdmico-financeiro e patrimonial que deberd precisa-lo caracter,
procedencia, administracion e destino de tédolos seus recursos.

J) Réxime documental da federacion, que incluira como minimo libro de actas dos
o6rganos de goberno e representacion, libros de contabilidade, libro ou rexistro dos clubes
e asociacions afiliadas, e libro-inventario dos bens mobles e inmobles, todos eles
debidamente dilixenciados.

k) Réxime disciplinario.

) Procedemento para a aprobacion e reforma dos seus estatutos e regulamentos.
m) As cuestibns que 0sS seus propios usos e costumes introduciran regularmente.
n) Causas de extincion e disolucién da federacion.

Artigo 8°

Os estatutos das federacions deportivas galegas e as suas modificacidns publicaranse no
prazo maximo de dous meses a partir da sUa aprobacion pola Secretaria Xeral para o
Deporte, no Diario Oficial de Galicia.

As demais normas regulamentarias depositaranse na Secretaria Xeral para o Deporte.

Capitulo 111 Organos de goberno e representacion
Seccionl Normas xerais

Artigo 9°

a) Son 6rganos de goberno e representacion das federacidns deportivas galegas, con
caracter necesario, a asemblea xeral e o presidente.

No seo da asemblea xeral debera constituirse unha comisién delegada, de asistencia a
mesma.

b) Os estatutos preveran necesariamente, como 6rgano complementario dos de goberno
e representacion, un secretario da federacion.

c) Os estatutos poderan prever como Organos complementarios dos de goberno e
representacion unha xunta directiva e un tesoureiro, para asisti-lo presidente.

d) Seran érganos electivos o presidente, a asemblea xeral e a stda comision delegada. Os
membros dos demais 6rganos seran designados e revogados libremente polo presidente.
Artigo 10°

O nomeamento ou a renovacion dos membros dos 6rganos de goberno e representacion,
dos 6rganos complementarios e dos comités que puideran crearse dentro das federacions
deportivas galegas, deberan ser comunicados a tédolos membros da asemblea xeral e &
Secretaria Xeral para o Deporte nun prazo maximo de 15 dias a partir da data do
nomeamento.

Seccioén 2 Asemblea xeral

Artigo 11°

A asemblea xeral é o 6rgano superior das federacidéns deportivas galegas, no que estaran
representados os seguintes estamentos:

a) Deportistas.

b) Entidades deportivas inscritas na federacién, e no Rexistro de Clubes, Federaciéns e
Entidades Deportivas.

C) Xuices e arbitros.
d) Técnicos.

e) Outros colectivos, segundo o previsto no artigo 1 apartado 1, do decreto regulador das
federacions deportivas galegas.

Artigo 12°©

1.-Na asemblea xeral teran a consideracion de electores e elexibles en representacion
dos estamentos recollidos no artigo anterior:

a) Os deportistas maiores de idade e en pleno exercicio dos seus dereitos civis, que
tefian licencia en vigor, expedida ata o momento da convocatoria das elecciéns e a
tiveran durante a tempada deportiva anterior, sempre que participasen en competicions
ou actividades da correspondente modalidade deportiva de caracter oficial. Naquelas
modalidades onde non exista competicién ou actividade do dito caracter bastara estar en
posesion da licencia federativa e os requisitos de capacidade mencionados.

b) As entidades deportivas inscritas na respectiva federaciéon, nas mesmas circunstancias
que as sinaladas no apartado anterior.

c) Os técnicos con titulacién oficialmente recofiecida, xuices e arbitros, e outros
colectivos interesados, asi mesmo en idénticas circunstancias as sinaladas no asi mesmo
citado paragrafo a).

2.-Os membros da asemblea xeral formaran parte dela mentres cumpran os requisitos
polos que foron elixidos no seu respectivo estamento. Se se produce unha vacante sera
cuberta co seguinte candidato mais votado.

Artigo 13°

13.1.-A representacion na asemblea xeral dos distintos estamentos, de acordo co
establecido no artigo 11° da presente orde, respondera as seguintes proporcions:

= Entidades deportivas inscritas na federacién, entre as que se inclien as sociedades
anénimas deportivas, entre un 60% e un 75%.

= Deportistas, ata un maximo dun 20%.

= Técnicos, ata un maximo dun 5%.

= Xuices e arbitros, ata un maximo dun 5%.

= Qutros colectivos se os houbera, ata un maximo dun 10%o.

13.2.-O numero de membros da asemblea xeral fixarase na convocatoria de eleccions a
mesma.

Artigo 14°

Corresponde & asemblea xeral, en reunién plenaria, con caracter necesario e
independente do asignado nos estatutos:

a) A aprobaciéon do orzamento anual e a sua liquidacion.

b) A aprobacién do calendario deportivo e das bases e regulamentos que rexeran a
competicion.
¢) A aprobacion dos regulamentos.

d) A aprobacion e modificacion dos seus estatutos.

e) A eleccidon e cesamento do presidente.

Artigo 15°

15.1.-As reuniébns da asemblea xeral axustaranse 0 seguinte réxime:
a) A asemblea xeral reunirase unha vez 6 ano, necesariamente antes de comeza-la nova
tempada deportiva, en sesidon ordinaria para os fins da sia competencia e como minimo
para a aprobacion do novo orzamento e liquidacion do anterior, aprobacion do calendario
deportivo, e das bases ou regulamentos que rexerdn a competicién e para a aprobacion
da memoria de actividades anuais.

b) As demais reuniéns teran caracter extraordinario e seran convocadas polo presidente,
ou a proposta dun numero de membros da asemblea non inferior 6 25%.

Presentada a solicitude de convocatoria por un numero de membros suficiente, o
presidente deberd convocala necesariamente no prazo de 10 dias naturais. Desde a
convocatoria ata a data de celebracion da asemblea non poderan transcorrer mais de 20
dias naturais.



Federacions Deportivas Galegas

c) A convocatoria, que debera conte-la orde do dia da reunién, farase publica no
taboleiro de anuncios da federacidon e nas delegacions territoriais con 10 dias de
antelacion & data da celebracion. En todo caso notificarase individualmente a cada un dos
membros da asemblea, por calquera medio que permita ter constancia da data de
recepcion da mesma, cunha antelacién minima de 48 horas.

d) No defecto de previsiéon estatutaria, a asemblea xeral quedara validamente constituida
cando concorran na primeira convocatoria a metade mais un dos seus membros, e na
segunda convocatoria, que tera lugar media hora mais tarde, calquera que sexa o
numero de asistentes.

15.2.-Co fin de garanti-lo cumprimento efectivo das funcidons encomendadas as
federacions deportivas galegas, a Secretaria Xeral para o Deporte convocara a asemblea
xeral ou a comisién delegada, para o debate e resolucién, se procede, de asuntos ou
cuestions determinadas, cando aquelas non foran convocadas por quen ten a obriga
estatutaria ou legal de facelo no tempo regulamentario.

15.3.-0 voto sera persoal. Non se admitira a delegacidon de voto agas o correspondente
6s clubes deportivos que podera exercelo o seu presidente ou a persoa na que el
delegue, sempre que non sexa membro da asemblea da federacién, de acordo cos seus
propios estatutos con caracter expreso e escrito para cada reunion. Ninguén podera
ostentar mais de unha delegacion de voto.

Artigo 16°

16.1.-Os seus membros seran elixidos cada 4 anos, por sufraxio libre, igual, directo e
secreto, entre e polos compofientes de cada estamento, de acordo coa proporcién que se
estableza nos estatutos da federacion, coincidindo cos anos dos xogos olimpicos de
inverno, agas que concorran causas excepcionais que deberan ser autorizadas pola
Secretaria Xeral para o Deporte a través da publicacibn no Diario Oficial de Galicia da
correspondente resolucion.

16.2.-A asemblea xeral poderase reunir en pleno ou en comision delegada.

Seccién 3 Comision delegada

Artigo 17°

17.1.-A comisidon delegada sera elixida entre e pola asemblea xeral mediante sufraxio
entre os seus membros. O seu mandato coincidird co da asemblea xeral.

17.2.-O numero de membros da comision delegada sera o 15% dos membros da
asemblea xeral. En ningln caso este nimero serd inferior a 5 nin superior a 15.

17.3.-Se se producise algunha vacante cubririase co seguinte candidato mais votado.

17.4.-0O presidente da federacién convocarad a comision delegada, que se reunira, como
minimo cada 4 meses para os fins da sGa competencia e polo menos para realiza-lo
seguimento da xestion deportiva e econdmica da federacion.

Artigo 18°

Corresponde & comision delegada da asemblea xeral, con independencia do que poida
serlle asignado nos estatutos federativos:

a) A elaboraciéon dun informe previo a aprobacién dos orzamentos.
b) A modificaciéon do calendario deportivo.

¢) A modificacion dos orzamentos e dos regulamentos.

d) O seguimento da xestidon deportiva e econdmica da federacion.

As modificaciéns non poderan exceder dos limites e criterios que a propia asemblea xeral
estableza.

A proposta sobre os temas que se van tratar na comisién corresponde exclusivamente 6
presidente ou a dous tercios dos membros da comisién delegada.

Seccidén 4 O presidente

Artigo 19°

19.1.-0O presidente é o 6rgano executivo das federacions deportivas galegas. Ostenta a
sUa representacion legal, convoca e preside os 6érganos de goberno e representacion, e
executa os acordos destes.

19.2.-Sera elixido cada catro anos por sufraxio libre, igual, directo e secreto, polos
membros da asemblea xeral, coincidindo cos anos dos xogos olimpicos de inverno, agas
que concorran causas excepcionais que deberan ser autorizadas pola Secretaria Xeral
para

o Deporte a través da publicacion no Diario Oficial de Galicia da correspondente
resolucion.

19.3.-0Os candidatos, que poderan non ser membros da asemblea xeral, deberan avala-la
presentacion da suUa candidatura, mediante a sinatura de, polo menos o 10% dos
membros da asemblea.

19.4.-Sera elixido presidente o candidato que obtefia a maioria absoluta dos votos
emitidos. No caso de que ningun candidato alcance esta maioria procederase a unha
segunda votacion entre os dous candidatos mais votados, resultando elixido o que
obtefia a maioria de votos.

19.5.-0O presidente gozara de voto de calidade, no caso de empate, naquelas decisiéns
que deban adopta-los 6rganos que preside.

19.6.-Para poder ser candidato a presidente ou membro da xunta directiva dunha
federacion deportiva galega habera que reuni-las condiciéns seguintes:

a) Te-la condicion politica de galego segundo o disposto no artigo 3 da Lei organica
1/1981, do 6 de abril, do Estatuto de autonomia para Galicia.

b) Ser maior de idade.
¢) Estar en pleno uso dos dereitos civis.
d) Non ter incorrido en ningunha sancion deportiva que o inhabilite.

19.7.-A persoa que resulte elixida como presidente da federacion deportiva galega ten
que cesar en todo tipo de actividades técnicas e directivas no deporte especifico e no
ambito territorial da federacion galega correspondente.

Seccién 5 Xunta directiva

Artigo 20°

20.1.-A xunta directiva serd o drgano colexiado de xestion das federacions deportivas
galegas, sendo os seus membros designados e revogados libremente polo presidente,
que a presidira.

20.2.-Formarana un niumero de membros non inferior a 5 nin superior a 15.

20.3.-Os membros da xunta directiva que non o sexan da asemblea xeral, teran acceso
as sesions da mesma, con dereito a voz pero sen voto.

Artigo 21°

Tédolos cargos son honorificos e, en caso extraordinario, cando se estableza unha
compensacion econdmica xustificada a favor dalgin dos membros da xunta directiva, ten
que ser expresamente acordada por maioria absoluta da asemblea xeral e constar de
maneira diferenciada no orzamento. En ningln caso a compensacion econémica podera
ser satisfeita con cargo as subvencions publicas que reciba a federacion.

Seccién 6 O secretario e o tesoureiro

Artigo 22°

O presidente da federacién deportiva galega nomeara a un secretario, que podera ser
membro da xunta directiva, se asi se recolle nos estatutos, o cal exercera as funcidons de
fedatario e asesor, e mais especificamente:

a) Levantar actas das sesions dos 6rganos de goberno e representaciéon das federacions,
con indicacion dos asistentes, temas tratados, o resultado das votacions e, se € o caso,
os votos particulares contrarios 6 acordo adoptado.

Os votos contrarios 6 acordo adoptado ou as abstenciébns motivadas eximiran das
responsabilidades que puideran derivarse, se fora o caso, dos acordos dos dOrganos
colexiados.

b) Expedi-las certificacibns oportunas dos acordos dos o6rganos de goberno e
representacion.

¢) Remitir & Secretaria Xeral para o Deporte as actas das reunidons da asemblea xeral e
da comision delegada no prazo de 15 dias desde a data da sua celebracién.

d) Cantas funcions lle encomenden os estatutos e regulamentos da federacion ou lle
sexan delegadas polo presidente.

Artigo 23°

O tesoureiro da federaciéon é o 6rgano de administraciéon dela.

Exercera como funciéns propias:

a) Leva-la contabilidade da federacion.

b) Exerce-la inspeccion econémica de tédolos 6rganos da federacion.

c) Elaborar e presentar balances & comisién delegada do estado contable da federacion.

d) Calquera outra funcibn que lle encomenden os estatutos e regulamentos da
federacion.

No caso de que nalgunha federacidon non exista tesoureiro, o presidente da mesma sera o
responsable de exercer estas funcions, podendo delegalas na persoa que considere
oportuno.

Capitulo 1V Comités

Artigo 24°

24.1.-En cada federacion deportiva galega poderadn constituirse cantos comités se
consideren necesarios.

24.2.-Cando os comités atendan 6 desenvolvemento dunha especialidade deportiva
especifica amparada pola federacién, a designacion dos seus presidentes efectuarase por
proposta dos colectivos ou estamentos interesados.

24.3.-0Os demais presidentes seran designados polo presidente da federacién. Nos
regulamentos federativos reflectirase o funcionamento, composicion e competencias
destes comités.

Artigo 25°

25.1.-No seo da federacidon deportiva galega constituirase, de maneira obrigatoria, un
comité de xuices ou arbitros; o presidente do mesmo sera designado polo presidente da
federacion.

25.2.-Este comité podera adopta-la estructura territorial da federacion.

Artigo 26°
Seran funciéns deste comité:
a) Establece-los niveis de formacion arbitral.

b) Clasificar tecnicamente, en funcidon de criterios prefixados pola asemblea xeral 6s

Xuices ou arbitros, propofiendo a xunta directiva a adscricibn as categorias
correspondentes. Estas clasificacions comunicaranse 4 asemblea xeral.

¢) Propofie-los candidatos a xuices ou arbitros nacionais.

d) Proporier & xunta directiva as normas administrativas que regulan a arbitraxe, para a
sUa posterior aprobacion pola asemblea xeral.

e) Designa-los colexiados nas competicidns oficiais de ambito galego.

f) Colaborar cos érganos competentes da federacion respectiva na formacion de xuices e
arbitros.

Capitulo V Réxime econdmico

Artigo 27°

27.1.-O orzamento debera elaborarse anualmente correspondendo a sua aprobacion a
asemblea xeral.

27.2.-As federacidons deportivas galegas non poderan aprobar orzamentos deficitarios,
excepcionalmente a Secretaria Xeral para o Deporte podera autoriza-lo caracter
deficitario de tales orzamentos.

Artigo 28°

As federaciéns deportivas galegas tefien o seu propio réxime de administracion e xestion
de orzamento e patrimonio, séndolles de aplicaciéon, en todo caso, as seguintes regras:

a) Poden promover e organizar actividades e competiciéns deportivas dirixidas 6 publico,
debendo aplica-los beneficios econémicos, se os houbese, 6 desenvolvemento do seu
obxecto social.

b) Poden gravar e allea-los seus bens inmobles, tomar difieiro a préstamo e emitir titulos
representativos de débeda ou de parte alicuota patrimonial, sempre que os ditos
negocios xuridicos non comprometan de modo irreversible o patrimonio da entidade ou
do seu obxecto social. En todo caso cando a suUa contia sobrepase o0 25% do orzamento
anual da federacion, ademais do acordo da asemblea xeral sera
imprescindible informe  favorable da Secretaria Xeral para o Deporte.
Cando se trate de bens inmobles que fosen financiados en todo ou en parte, con fondos
publicos da Comunidade Auténoma galega, sera preceptiva a autorizacion da Secretaria
Xeral para o Deporte para o seu gravame ou alleamento.

c) Poden exercer, complementariamente, actividades de caracter industrial, comercial,
profesional ou de servicios e destina-los seus bens e recursos 6s mesmos obxectivos
deportivos, pero en ningdn caso poderan repartir beneficios entre os seus membros.

d) Non poderan comprometer gastos de caracter plurianual, no seu periodo de mandato ,
sen autorizacidon previa da Secretaria Xeral para o Deporte, cando o gasto anual
comprometido supere o 10% do seu orzamento ou sobrepase o periodo de mandato do
presidente.
Artigo 29°

As federacions deportivas galegas elaboraran unha memoria na que se incluird a
liguidacién do orzamento que analizara fielmente a actividade econémica da federacién, a
sUa adecuada actuacion orzamentaria, o cumprimento dos obxectivos e os proxectos a
desenvolver, e informar separadamente como minimo sobre os seguintes aspectos:

29.1.-Diferenciacién dos ingresos e aportaciéns segundo:

a) Subvencioéns publicas.

b) Subvencidéns, donativos ou aportacidons privadas.

¢) Vendas de activos.

d) Ingresos procedentes de competicidons organizadas.

e) Ingresos para servicios prestados pola federacion, permisos, licencias e outros.
f) Ingresos financeiros.

29.2.-Tamén constara o destino da totalidade dos recursos, distinguindo como minimo os
grupos de custo ou investimentos seguintes:

a) Administracion da federacion.

b) Direccion e servicios da directiva, incluindo viaxes.
¢) Competiciéns.

d) Axudas a clubes e outras entidades.

e) Axudas para actos deportivos.

f) Construcciéns e outros inmobilizados.

g) Formacion de deportistas e técnicos.

h) Deportes de élite e profesional.

i) Arbitros.

j) Organos xurisdiccionais.

29.3 a) O importe das obrigacibns de pagamento que é necesario satisfacer noutros
exercicios que non estean previstos no balance.

b) O importe das garantias e os avais comprometidos.

29.4.-A liquidacion do orzamento, que explique as variacidons en relacibn co orzamento
aprobado na asemblea anterior.

Artigo 30°

A requirimento da Secretaria Xeral para o Deporte, nas condiciéns que esta determine,
as federacidbns deportivas galegas deberan someterse a inspecciébn do seu réxime
documental establecido no artigo 7° j) da presente orde, asi como auditorias financeiras
sobre a totalidade dos seus gastos.

Artigo 31°

As contas anuais e 0s orzamentos tefien que estar no domicilio social da federacion
cunha antelacién minima de 15 dias a celebracién da asemblea, & disposicidon das persoas
ou entidades con dereito a voto, as cales poderan pedir copia que se lles entregara antes
da celebracion da asemblea.

Artigo 32°

En caso de disoluciéon dunha federacién deportiva galega, o seu patrimonio neto, se o
houbera, aplicarase a realizacion de actividades analogas, determinandose pola
Secretaria Xeral para o Deporte o seu destino concreto.

Capitulo VI Réxime disciplinario

Artigo 33°

As federaciéns deportivas galegas en materia de disciplina deportiva tefien potestade
sobre tédalas persoas que formen parte da sUa estructura organica, os clubes deportivos
e o0s seus deportistas, técnicos e directivos, 0os xuices e arbitros, e, en xeral, todas
aquelas persoas e entidades que, estando federadas, desenvolvan a actividade deportiva
correspondente no ambito territorial da Comunidade Auténoma galega.

Artigo 34°

A potestade disciplinaria debera exercerse no marco do establecido na Lei 10/1990, do
15 de outubro, do deporte, e Real decreto 1591/1992, do 23 de decembro, sobre
disciplina deportiva e polas disposicions federativas aprobadas conforme a elas.

Artigo 35°

As federacions deportivas galegas regularan nos seus estatutos a composicién e
funcionamento dos 6rganos competentes en materia disciplinaria, que seran:

a) En primeira instancia un comité de competicidon ou xuiz Unico.

b) En segunda instancia un comité de apelacion.
Artigo 36°

Contra as resolucidons definitivas das federacibns en materia disciplinaria cabe recurso
ante o Comité Galego de Disciplina Deportiva.

Capitulo VIl Réxime electoral

Artigo 37°

A eleccién do presidente dunha federacién deportiva galega levarase a cabo mediante
convocatoria acordada pola asemblea extraordinaria; na orde do dia constara o
procedemento a seguir para a elecciéon e o nomeamento da xunta electoral, que estara
integrada por tres membros titulares e tres suplentes que se elixiran entre persoas que
non sexan candidatos, en eleccion libre, directa, igual e secreta, de acordo cos estatutos
de cada federacién, ratificados pola Secretaria Xeral para o Deporte e aprobadas
previamente pola asemblea xeral en sesién extraordinaria.

Artigo 38°

38.1.-Os regulamentos electorais das federacidons deportivas galegas regularan, cando
menos, as seguintes cuestions:

a) Numero de membros da asemblea e distribucion dos mesmos por estamentos, de
acordo co establecido nos estatutos de cada federacion.

b) Circunscricibns electorais, se € o0 caso, e numero de representantes de cada
estamento por cada unha delas.

c) Calendario electoral: prazos, presentacion e proclamacion de candidatos, asi como o
sistema de desempate.

d) Censo electoral.

e) Composicion, competencias e funcionamento da Xunta electoral.
f) Procedemento de resolucién de conflictos e reclamaciéns, que deberan resolverse sen
dilacion.

g) Recursos electorais.

h) Composicién, competencia e funcionamento das mesas electorais.

i) Eleccion do presidente, de acordo co previsto no artigo 19° da presente orde.

j) Eleccién da comision delegada da asemblea.

38.2.-No momento da apertura do prazo para a presentacion de candidaturas a eleccion
de presidente, debera estar publicada a relacion dos membros elixidos para a asemblea
xeral. O prazo de presentacion de candidaturas para a eleccién do presidente non podera
ser inferior a dez dias naturais.

38.3.-0 presidente da federacion e os membros da comision delegada seran elixidos na
primeira reunién da nova asemblea xeral.

Artigo 39°

Aprobado o regulamento de eleccion, as xuntas directivas procederan no prazo sinalado
no mesmo, a convocatoria de eleccions da asemblea xeral. A partir dese momento, as
ditas xuntas directivas constituiranse en comisions xestoras das sUas respectivas
federaciéns deportivas galegas.

O prazo de ratificacidon pola Secretaria Xeral para o Deporte dos regulamentos electorais
fixase nun mes desde a suUa presentacién & mesma.

Artigo 40°

A comision xestora garantird a maxima difusion e publicidade das convocatorias de
eleccion a asemblea xeral e 6 presidente, asi como o regulamento de eleccidons coas
medidas previstas nas disposiciéns federativas, a través dun medio que permita asegurar
a recepcion da dita notificacion. Debera expofierse o regulamento en cada circunscricion
electoral o mesmo dia da convocatoria.

Artigo 41°

As eleccidns seran controladas pola xunta electoral e os interventores designados polos
candidatos, que levantaran acta unha vez finalizada a votacién e o reconto. A dita acta
debidamente certificada remitirase & Secretaria Xeral para o Deporte no prazo de 3 dias.

Artigo 42°

42.1.-No suposto de que se presentara un s6 candidato, non se efectuara votaciéon e o
secretario xeral para o Deporte ou a persoa na que el delegue proclamara presidente a
este candidato, a vista da acta da xunta electoral.

42.2.-Se non se presenta ningunha candidatura ou non é valida ningunha das
presentadas, a xunta directiva constituida en comisién xestora administrara a federacion
e convocara e realizara novas elecciéns no prazo maximo de 3 meses.

Artigo 43°

Contra as resolucidons ou acordos das xuntas electorais de cada federacion podese
interporier recurso ante o Comité Galego de Disciplina Deportiva.

Disposicidns adicionais

Primeira.-Para acollerse 6s beneficios recollidos na Lei 30/1994, do 24 de novembro, de
fundacidéns e incentivos fiscais a participacion privada en actividades de interese xeral, 0s
libros 6s que se refire o artigo 7° j) da presente orde deberan legalizarse no rexistro
mercantil da provincia correspondente 6 seu domicilio social.

Especial atencién debera terse cos libros de actas que se legalizaran en branco 6 igual
que o0 resto dos libros, no caso de levarse a contabilidade manual.
Segunda.-Seran de aplicacion os preceptos desta orde as asociacions de clubes
deportivos as que se refire o artigo 2°.3 da mesma.

Disposicions transitorias

Primeira.-As actuais federacions dispofien de 4 meses a partir da entrada en vigor da
presente orde para solicitar da Secretaria Xeral para o Deporte a aprobacién dos seus
novos estatutos e a inscricidn no rexistro correspondente.

Segunda.-Co fin de adopta-los periodos electorais &4 presente orde, o actual mandato
finalizara o 31 de decembro do presente, data na que necesariamente estara aprobado o
calendario electoral.

Terceira.-Procederase de oficio & incoacion dun expediente de cancelacién da inscricion
rexistral das federacions deportivas galegas que dentro dos prazos que preve a
disposicion transitoria primeira non efectuaran a sUa adaptacidon as prescricions desta
orde.

Disposicions derradeiras

Primeira.-Ningunha federacién podera introducir nos seus estatutos ou regulamentos
clausulas contrarias 6 texto da presente orde.

Segunda.-Queda derrogada a Orde do 9 de setembro de 1983 que desenvolve as normas
polas que se regula a constitucidon, as actividades e o funcionamento das federacions
deportivas galegas.

Terceira.-Esta orde entrara en vigor o dia seguinte 6 da sUa aprobacién no Diario Oficial
de Galicia.

Santiago de Compostela, 28 de xullo de 1995.

Dositeo Rodriguez Rodriguez. Conselleiro da Presidencia e Administracion Publica



